
Мәктәпкәчә яшьтәге балалар өчен шигырьләр
-“Йокы”  Ренат Харис шигыре  

Йокы керде күземә,

Тынгы бирми үземә –
Ачтыра да, яптыра,

Тик утырам аптырап.

Аннан керде авызга –

Кара син бу явызга:

Ачтыра да, яптыра,

Һава гына каптыра.

Тагын бер тапкыр кергәч,
Мин йокыны алдадым –

Авызымны яптым да,

Кирегә чыгармадым.
Бигрәк дөрес иткәнмен –
Йоклаганмын – киткәнмен...
кыш 

Болытлардан ак бөртекләр, 
Сибелә дә сибелә.
Ак мамыклы йомшак юрган.

Җир өстенә җәелә.
 

Саф һавада ашыгам, 
Бакчабызга барырга.

Ап-ак карны шыгырдатып, 

Киттем дуслар янына.

 

 

Бөтен җирне агартып,
Ап-ак карлар явалар.

Шугалак, таулар ясап,

Безне шатландыралар.

 

Кыш килгәнгә куанып, 
Чана-чаңгы шуабыз.
Бер-беребезне куабыз,

Кереп карга чумабыз.

 
Кыш бабай.

Кыш бабай килеп җитте, 
Тирә-якка кар сипте.
Урманнар, кырлар тулды,

Бөтен җир ап-ак булды.
 

Залда чыршы бизәдек, 
Шау-гөр килдек, биедек.
Тырышып маска ясадык, 

Этләр булып киендек.
 ***

Елый-елый булса да, 

Ап-ак кыш килеп җитте.
Сөенәбез сафлыкка.
Пычрак капланып бетте.

 “Әтәч”
 Кояштан да иртә торып 
Бар кешене уята,
“Торыгыз,тор! “-дип кычкырып
Бар дөньяны яңгырата.
 Әтием
Минем әтинең кулыннан
Бар да килә:
Рәсем ясый,балта остасы,
Машина йөртә белә.
Үзе юмарт,үзе көләч
Мине өзелеп ярата,
Әниемнең пар канаты,
Мин бәхетле ул бар чакта
  “Көзге урман”
Көзге урманга керүгә 
Утыралар имәннәр,
Шаккатып карап торам:
Яфракларын койганнар.
Чиста саф йомшак һава
Урманда гына икән,
Сары алтын яфраклар
Җылы палас чиккән.
 Сихри көз 

Алтын сибеп тирә-юньгә 

Юмарт көз килде безгә. 

Агачтагы яфракларны 

Саргайтып сипте җиргә. 

  

Басулардан,бакчалардан 

Мул уңышлар җыелды. 

Җиләк-җимеш,яшелчәләр 

Кышка җыеп куелды. 

  

Очар кошлар җыелышып 

Саубуллашып киттеләр. 

Туган җирен,урманнарын 

Бер әйләнеп үттеләр. 

  

Үтәр көзләр,узар кышлар, 

Язлар килер безгә дә. 

Тик күңелдә калыр көзнең 

Сихри моңы мәңгегә. 

 
ӘЙБӘТ ТӘ МИНЕМ ӘБИ
Фәнис Яруллин 

Ни тотса шуны булдыра –

Минем әбием шәп тә!
Аның эшләгән эшләрен
Бетералмам сөйләп тә.
   Төймәне өздереп кайтсам,
   Тагып бирә шалт кына.
   Галстугымны югалтсам,

   Табып бирә ялт кына. 
Кадерле әниләребез.
Әни сүзе, әни үзе.
Иң кадерле, иң изге.
Әниләр булганда гына 
Тормышның нык нигезе.
Әниләр бик мәрхәмәтле, 
Әниләрдә гүзәллек.
“Бала” дигән сүзләре дә, 
Үзәкләрне өзәрлек.

